
	N
	Առաջարկության հեղինակ
	Առաջարկության բովանդակությունը
	ՀՀ Կենտրոնական բանկի դիրքորոշումը

	1
	ՀՀ ֆինանսների նախարարություն, 01/11-1/10661-2019, 02.07.2019 
	 1.Նախագծի 1-ին կետի 2-րդ ենթակետով լրացվող 8.1 կետի համաձայն՝ Բյուրոյի կանոններով նախատեսված դեպքերում հայտարարագիրը կարող է կազմվել նաև էլեկտրոնային եղանակով՝ բյուրոյի կողմից սահմանված պահանջներին համապատասխանող բջջային հավելվածի և (կամ) այլ տեխնիկական լուծումների կիրառմամբ՝ ապահովելով հայտարարագրի դիմերեսին ներառվող տեղեկատվության հավաքագրումը:
  Միևնույն ժամանակ՝ ՀՀ կառավարության 2010 թվականի օգոստոսի 26-ի թիվ 1104-Ն որոշմամբ (այսուհետ՝ Որոշում) հաստատված հավելվածի Ձև 2-ի 2-րդ կետի համաձայն՝ Հայտարարագիրը լրացվում է գրչով, ընթեռնելի ձեռագրով:
  Այսինքն՝ Նախագծի ընդունման պարագայում կառաջանա Որոշման 2 կարգավորումների միջև ներքին հակասություն:
  Ելնելով վերոգրյալից՝ առաջարկում ենք համապատասխան փոփոխություն կատարել նաև Որոշմամբ հաստատված հավելվածի Ձև 2-ի 2-րդ կետում:
  2. Նախագծի 1-ին կետի 3-րդ ենթակետով նախատեսվում է Որոշմամբ հաստատված Ձև 1-ի՝ հայտարարագրի ստորագրման հետևանքների վերաբերյալ իրազեկման դաշտում՝ 2-րդ կետը շարադրել հետևյալ խմբագրությամբ. «2) ԱՊՊԱ ոլորտում հատուցման ենթակա առավելագույն չափը, անկախ փաստացի վնասի չափից, չի կարող գերազանցել ________ (____________________) դրամը:» 
  Նշված կարգավորումից հետևում է, որ այն վերաբերում է ԱՊՊԱ ոլորտում բոլոր տեսակ հատուցումներին, մինչդեռ՝ առաջարկվող փոփոխությունը վերաբերում է բացառապես «Համաձայնեցված հայտարարագրի» դեպքով հատուցումներին: Հետևաբար Նախագծի նշված դրույթն անհրաժեշտ է խմբագրել՝ ներքին հակասություններից խուսափելու և իրավական որոշակիության սկզբունքի ապահովման նկատառումից ելնելով:
  Բացի այդ, նախագծի 1-ին կետի 3-րդ ենթակետով առաջարկվող կարգավորման վերաբերյալ հայտնում ենք, որ գործող օրենսդրությունը և դրան համապատասխան «Համաձայնեցված հայտարարագրի»՝ Որոշմամբ սահմանված ձևը նախատեսում են ԱՊՊԱ ոլորտում համաձայնեցված հայտարարագրով հատուցումների իրականացման (կարգավորման) 2 դեպք՝ 1) «ինքնուրույն կարգավորման» միջոցով, որը համաձայնեցված հայտարարագիրը լրացնելու հարցում չի ենթադրում ապահովագրական ընկերությունների համաձայնության ստացում և ներկայումս Հայաստանի Ավտոապահովագրողների Բյուրոյի RL 1-001 կանոնների 72-րդ կետի 5-րդ ենթակետով սահմանված է առավելագույնը 100 հազար դրամ և 2) «համաձայնեցված հայտարարագրի» միջոցով, որը համաձայնեցված հայտարարագիրը լրացնելու հարցում ենթադրում է ապահովագրական ընկերությունների համաձայնության ստացում, բայց ներկայում գործնական կիրառություն չունի և  Հայաստանի Ավտոապահովագրողների Բյուրոյի RL 1-001 կանոնների 74-րդ կետով սահմանված է 0 դրամ:
  Այսինքն՝ վերոշարադրյալից հետևում է, որ առանց ապահովագրական ընկերությունների համաձայնության լրացված համաձայնեցված հայտարարագրով հատուցման առավելագույն գումարը կազմում է 100 հազար դրամ, իսկ ապահովագրական ընկերությունների համաձայնության դեպքում՝ 0 դրամ: Նշվածը սպառողների մոտ կարող է անհասկանալի իրավիճակ ստեղծել և տարընթերցումների տեղիք տալ:
  Ելնելով վերոշարադրյալ դիտարկումներից՝ առաջարկում ենք Որոշմամբ հաստատված Ձև 1-ի՝ հայտարարագրի ստորագրման հետևանքների վերաբերյալ իրազեկման դաշտում՝ 2-րդ կետը շարադրել հետևյալ խմբագրությամբ. «առանց ապահովագրական ընկերությունների համաձայնության լրացված հայտարարագրի հիման վրա ԱՊՊԱ ոլորտում հատուցման ենթակա առավելագույն չափը, անկախ փաստացի վնասի չափից, չի կարող գերազանցել ________ (____________________) դրամը:»
	1․ Ընդունվել է և Նախագծում կատարվել է համապատասխան փոփոխություն։





















2․ Ընդունվել է և Նախագծում կատարվել է համապատասխան փոփոխություն։



	2.
	ՀՀ էկոնոմիկայի նախարարություն,
01/09․4/5773-19,
01․07․2019
	 Առարկություններ և առաջարկություններ չկան:
	Ընդունվել է ի գիտություն։

	3.
	ՀՀ Արդարադատության նախարարություն (Պետական փորձագիտական եզրակացություն)
01/27․2/19918․19, 03․09․2019թ․
	«Հայաստանի Հանրապետության կառավարության 2010 թվականի օգոստոսի 26-ի թիվ 1104-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին և 2-րդ ենթակետերում համապատասխանաբար, «նախադասությամբ» և «կետով» բառերից հետո անհրաժեշտ է լրացնել «հետևյալ բովանդակությամբ» բառերը:

	Ընդունվել է և Նախագծում կատարվել է համապատասխան փոփոխությունները։

